ՏԵՂԵԿԱՆՔ

<<Հայաստանի Հանրապետության Կառավարության և Օմանի Սուլթանության Կառավարության միջև մշակույթի բնագավառում համագործակցության մասին>> Համաձայնագրի ստորագրման նպատակահարմարության մասին

Կարևորելով Հայաստանի Հանրապետության և Օմանի Սուլթանության միջև մշակութային կապերի զարգացումն ու ամրապնդումը` նպատակահարմար ենք համարում սույն Համաձայնագրի ստորագրումը, որը հնարավորություն կընձեռի մշակութային փոխանակումների իրականացմանն ու Կողմերի մշակութային միջոցառումներին, փառատոններին, մշակութային ժառանգության պահպանման խնդիրների շուրջ սեմինարներին և սիմպոզիումներին մասնակցությանը, կինոֆիլմերի փոխանակումներին, ինչպես նաև կարճաժամկետ ծրագրերի ստորագրմանը, որտեղ կընդգրկվեն փոխադարձ հետաքրքրություն ներկայացնող միջոցառումներ:

Համաձայնագրի ստորագրումը հիմք կհանդիսանա թանգարանների և գրադարանների միջև համագործակցությանն ու տեղեկատվության փոխանակմանը, արվեստագետների փոխայցելություններին ու հանդիպումներին:


Ըստ Համաձայնագրի` Կողմերը կստեղծեն իրենց իրավասու պետական մարմինների հավասար թվով լիազոր ներկայացուցիչներից բաղկացած Համատեղ Հանձնաժողով, որն առնվազն երեք տարին մեկ անգամ պարբերաբար և հաջորդաբար նիստեր կգումարի Երևանում և Մուսքաթում: 

Համաձայնագրի ստորագրումը կնպաստի ՀՀ քաղաքացիների` ստեղծագործական գործունեության ազատության, հասարակության մշակութային կյանքին մասնակցելու սահմանադրական իրավունքների ապահովմանը:

Ելնելով վերոգրյալից` ՀՀ մշակույթի նախարարությունը նպատակահարմար է համարում մշակույթի բնագավառում համագործակցության համաձայնագրի ստորագրումը:

